
Ancia la tiara bassa, come che alta, jara stada siarada,
dut intor, con tun mur e difati si sa che tal 1471 za
esisteva il Rascjel, val a di la Puarta Granda che
puartava, vignint dal Traunik, ta prima strada
gurizana che ancimo ué ja chist non. Un altra puarta,
che si pol ancimo viodila, 'l é ché dal Ciars, e 'l é
mituda da la banda dal soreli jevit e che ué fas di
puarta a la braida dal palaz Lantieri. Chist palaz, fat
tal cinczent, jara stat tirat su a flanc dal Senaus
(Schénhaus) che jara un palaz dal cont ju in zitat che
serviva ancia pai foresc’ invidds dal Cont come una
moderna «foresteria». Intor dal mur jara stat scavat
un canal che si clamava «Grapa» e par jentra in zitat
da la banda di San Roc si passava parsora di un puint
levatojo. Si spiega cussi parzé che i slovens clamin
San Roc «Pod-Turen», val a di Sot la Tor. Ta plaza S.
Antoni, dentri la puarta dal Ciars, si ciatin ancia il
biel palaz Strassoldo (1481) e la capela di S. Antoni, tal
cianton di chel che jara il grant clostri dai
francescans.

